
DEN NORSKE KYRKJA

Unnskyld til skeive

Preses Olav Fykse Tveit. London Pub, Oslo. 16.10.2025.

Kjeere alle saman,

Vi er samla pa London pub. Dette er ein symboltung stad. Ein trygg stad for skeive
gjennom nesten femti ar. Staden der terroren raka under Oslo Pride 25. juni for tre ar
sidan.

Takk for at vi far vere her!

| 2022 erkjente biskopane i Den norske kyrkja at den institusjonen vi leier har pafart
skeive smerte og skade. Da er det rett at vi ogsa tar ansvar som kyrkje, og seier
unnskyld.

Nokon kan tenkje at det er for seint, nokon meiner det er for tidleg. Vi meiner det er
rett a ikkje vente lenger.

Vi, biskopane i Den norske kyrkja, markerer i dag verken eit startpunkt eller at vi er i
mal. Likevel er det ein merkedag. Dei siste ara har vi hatt ei rekkje mater og samtalar
med skeive og deira ulike interesseorganisasjonar. Det er raust nar dei som tidlegare
opplevde seg fordemt av kyrkja, har tatt i mot oss med opne armar. Det er nade.

Eg gler meg over dette, og ser fram til 8 matast vidare!

Fleire har formulert og fortalt sine historier, og latt oss fa del i dei. Det gjer sterkt
inntrykk a lytte til medmenneske sine opplevingar og livserfaringar. For mange har
det kosta mykje a dele, a gjere seg sarbar — ogsa pa den maten. Takk til alle som har
delt si forteljing!

Vi har hgyrt om kva kyrkja har betydd. Pa godt og vondt — men mest pa vondt i
denne samanhengen. Det gjeld haldningar til skeive og deira liv. Det handlar om
kyrkjas praksis i formelle og uformelle mgter og samtalar — i alt som er sagt og alt
som ikkje er sagt.

Det har hatt store negative fglgjer for mange menneske:

e Kyrkja nekta lesbiske og homofile a jobbe i kyrkja, sjglv om dei var kvalifiserte.

e Frivillige medarbeidarar fekk ikkje plass eller bidra i fellesskapen i kyrkja — pa
grunn av legning eller samliv.

e HIV og AIDS vart kalla Guds straff over homofile. Det legitimerte stigmatisering
og fordeming av HIV-positive. Deira pargrande har framleis sar etter dette.

e Lenge nekta kyrkja a gje forbgn for likekjgnna par og a vie dei til ektefolk i
kyrkja.

e Kyrkjas rom er enno ikkje trygge nok for transpersonar.

e Mange av dei som bryt med normene til kjgnn og samliv vart heldt utanfor av
kyrkjefellesskapen.

e | samtalar har representantar fra kyrkja redusert den skeive kjeerleiken til a
vere folelsar, som kunne skrus av som ein brytar med eit klikk.

Dette er nokre dgme, og vi veit at det er fleire — diskriminering, forskjellsbehandling
og trakassering.

Dette har fort til at skeive har kjent pa skam, som resultat av ei radande forteljing av
kva kjeerleik som er riktig eller feil, og press fra kyrkja til & skjule eller fornekte kven
dei var.

Mange opplever at det er ikkje plass for dei. Nokon har sagt fra seg medlemskap i
kyrkja, nokon fortel at dei mista trua. Det har vore ei stor pakjenning — for dei det
gjeldt og deira familie og vener.

Gud skaper oss alle i sitt bilete, med det verd og den verdi det inneber. Bibelen fortel
om menneske som fekk mgte Jesus. Han reiste dei opp, og viser oss alle kva
fellesskap er.

Det er ogsa vart oppdrag som kristne. Men, som vi har erkjent, har vi feila gang pa
gang: Ord, haldningar og handlingar har statt i vegen. Mange har sett kva som har
skjedd, utan at endring har fatt rom.

Gjennom fleire tiar har prestar og diakonar i sjelesorg og fortrulege samtalar teke i
mot skeive sine livserfaringar. Om tap, om det sare, men ogsa om trua, hapet og
kjeerleiken. For mange har dette vore gode samtalar, men kyrkja si stemme i det
offentlege rommet har ofte sagt noko anna.

| 1954 kalla Bispematet skeive ei «<samfunnsfare av verdensdimensjoner» og pa 80—
90-talet fekk fordeming av HIV-positive sta uimotsagt i kyrkja. Men noko har skjedd
dei siste tiara: | 2007 opna Kyrkjemgtet for at «<homofile i partnarskap» kunne bli
vigsla til stillingar i kyrkja. 1 2016 vedtok Kyrkjemgatet at likekjgnna par kunne gifte seg
i kyrkja. Og godt er det!

A seie unnskyld forpliktar. Det handlar om korleis vi no skal mgte kvarandre.

Kvar gong skeive og kyrkje er eit tema i offentleg debatt, er det ei belastning for
skeive generelt — og seerleg for skeive tilsette. | 2020 kom ein rapport om skeive
tilsette i kyrkja med tittelen «A veere en sak». Den viste at det & vere skeiv tilsett i
Den norske kyrkja har vore ei stor belastning for den einskilde. Det har skapt
minoritetsstress og gjort det vanskeleg & gjere den jobben dei var tilsett for a gjere.
Slik kan vi ikkje ha det, og dette har kyrkja som arbeidsgjevar ansvar for.

Pa mandag fekk vi presentert ein rapport om korleis transpersonar erfarer kyrkja som
eit trygt eller utrygt rom. Her ogsa har vi framleis mykje & leere, til demes kor viktig
regnbogeflagget kan vere for & skape tryggleik.

| dag ser vi at menneske med LHBT+-identitet mistar sine grunnleggjande rettar
mange stader i verda. Dei vert utsett for vald og stigmatisering. Ikkje sjeldan skjer det
med ei form for religigs grunngjeving, ogsa i kristentruas namn. Vi ma alle ta ansvar
for @ motverke dette — ikkje minst kyrkja.

Trua pa Gud kan gje oss mot til & vere den vi er. Mot til & sta opp for andre og for oss
sjglve. Mange skeive har vore modige og gjort det. Takk og lov!

Dei har langsamt, steg for steg, gjort mykje for a gje ny innsikt og skape nye
haldningar. Nokre har statt i kampar og stormar aleine, andre har statt saman og
organisert seg i lag med stgttespelarar. Det gjev hap om at endring alltid er mogeleg,
og at vi ikkje ma gje opp.

Endringane har teke tid. Det har vore krevjande for mange. Nokre heldt rett og slett
ikkje ut. Nokon av dei som skulle hgyrt var unnskyldning, er ikkje lenger mellom oss.

Endringane har teke tid, og noko har faktisk endra seg. Eit samfunn der ein kan elske
den ein vil, og vere den ein er, gjer Noreg og verda til ein betre stad.

Difor er det i dag ogsa pa sin plass a seie: Takk!
Takk til alle som har sett ord pa sine erfaringar og opplevingar.
Takk til alle som har kjempa. For seg sjglv og for andre.

Takk til deg som tok kampen aleine, og til deg som organiserte deg. Takk til deg som
heiste flagget, i pavente av nye vedtak i kyrkja. Utan dykk hadde vi ikkje statt her i
dag.

Takk for fellesskap pa regnbogegudstenester.

Takk for at kyrkja far rom i Pride-paradar, skulder ved skulder. Takk for at vi kan ga
vidare saman.

Takk til deg som sa fra kva du opplevde, sjglv om det var best for deg a halde
avstand. Takk til deg som trass i det som var undertrykkjande, ikkje gav opp trua og
kyrkja.

Takk til alle som har gjort sitt for at folkekyrkja er pa ein annan stad i dag, enn vi var
for.

Den norske kyrkja har pafgrt skeive skam, stor skade og smerte. Det skulle ikkje
skjedd.

Difor seier eg i dag:
Unnskyld!



